
Հիմք ընդունելով «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասը` Հայաստանի Հանրապետության կառավարությունը որոշում է.
1. Հայաստանի Հանրապետության սեփականություն հանդիսացող «Հայաստանի Հանրապետության գիտությունների ազգային ակադեմիայի Ռադիոֆիզիկայի և էլեկտրոնիկայի ինստիտուտ» պետական ոչ առևտրային կազմակերպությանն (այսուհետ՝ Կազմակերպություն) անհատույց օգտագործման իրավունքով տրամադրված Հայաստանի Հանրապետության Արագածոտնի մարզ, Աշտարակ համայնք, Գիտավան 2 հասցեում գտնվող շարժական գույքից 19649 ՀՀ դրամ սկզբնական արժեքով «Կամերա ՏՎ-1000» և 3116 ՀՀ դրամ սկզբնական արժեքով «Տերմոկամերա T-25/1.2» (գործարանային համարը՝ 88 09 00383) սարքավորումները հետ վերցնել Կազմակերպությունից:
2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում Կազմակերպության  հետ կնքել 2010 թվականին կնքված գույքի անհատույց օգտագործման թիվ 06/0010 պայմանագրում սույն որոշումից բխող փոփոխություններ կատարելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի կնքման հետ կապված ծախսերը ենթակա են իրականացման Կազմակերպության միջոցների հաշվին:


ՏԵ Ղ Ե Կ Ա Ն Ք - ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Պետական գույքի կառավարման կոմիտե է դիմել «ՀՀ ԳԱԱ ռադիոֆիզիկայի և էլեկտրոնիկայի ինստիտուտ» ՊՈԱԿ-ը՝ պետական սեփականություն հանդիսացող «Կոմետա-1» ԲԲԸ-ի կազմից առանձնացված, «ՀՀ ԳԱԱ ռադիոֆիզիկայի և էլեկտրոնիկայի ինստիտուտ» ՊՈԱԿ-ին անհատույց օգտագործման իրավունքով հանձնված շարժական գույքից «Կամերա ՏՎ-1000» և «Տերմոկամերա T-25/1.2» սարքավորումներն օտարման ներկայացնելու խնդրանքով: 
Հաշվի առնելով վերոգրյալը, ինչպես նաև այն, որ նշված սարքավորումների օտարման գործընթացն իրականացնելու նպատակով է անհրաժեշտ է դրանք հետ վերցնել «ՀՀ ԳԱԱ ռադիոֆիզիկայի և էլեկտրոնիկայի ինստիտուտ» ՊՈԱԿ-ից, Պետական գույքի կառավարման կոմիտեի կողմից մշակվել է «Գույք հետ վերցնելու մասին» ՀՀ կառավարության որոշման նախագիծը, որով առաջարկվում է «ՀՀ ԳԱԱ ռադիոֆիզիկայի և էլեկտրոնիկայի ինստիտուտ» ՊՈԱԿ-ին անհատույց օգտագործման իրավունքով տրամադրված «Կամերա ՏՎ-1000» և «Տերմոկամերա T-25/1.2» սարքավորումները հետ վերցնել «Հայաստանի Հանրապետության գիտությունների ազգային ակադեմիայի Ռադիոֆիզիկայի և էլեկտրոնիկայի ինստիտուտ» պետական ոչ առևտրային կազմակերպությունից և համապատասխան փոփոխություն կատարել կազմակերպության հետ կնքված անհատույց օգտագործման պայմանագրում:

ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
«Գույք հետ վերցնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:

ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
«Գույք հետ վերցնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ
«Գույք հետ վերցնելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց մասին

	«Գույք հետ վերցնելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:

ԱՄՓՈՓԱԹԵՐԹ
«Գույք հետ վերցնելու մասին»  ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն 18.08.2020թ.
թիվ 01/11-1/12288-2020
	Որոշման նախագծի վերաբերյալ դիտողություններ և առաջարկություններ չկան

	
	

	ՀՀ գիտությունների ազգային ակադեմիա 21.08.2020թ.
            թիվ 24-321
	Որոշման նախագծի վերաբերյալ դիտողություններ և առաջարկություններ չունի 
	
	

	ՀՀ արդարադատության նախարարություն 16.09.2020թ. թիվ /27.4/20950-2020
	ԿԱՐԾԻՔ
1.«Գույք հետ վերցնելու մասին» Հայաստանի Հանրապետության կառավարության որոշման նախագծի 2-րդ կետում նշված «(այսուհետ՝ Կազմակերպություն)» բառերն անհրաժեշտ է նշել 1-ին կետում «կազմակերպությանն» բառից հետո՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 4-րդ կետի դրույթները:
2.Նախագծի 2-րդ կետում «2010թ.» բառերն անհրաժեշտ է փոխարինել «2010 թվականի» բառերով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 5-րդ կետի դրույթները:
	Ընդունվել են
	Կատարվել են համապատասխան փոփոխություններ




